
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
হিং টিং ছট,
(স্বপ্নমঙ্গল )
স্বপ্ন দেখেছেন রাত্রে হবুচন্দ্র ভূপ,— অর্থ তার ভাবি ভাবি গৰুচন্দ্র চুপ – শিয়রে বসিয়া যেন তিনটে বাদরে উকুন বাছিতেছিল পরম আদরে ; একটু নড়িতে গেলে গালে মারে চড়, চোখে মুখে লাগে তার নখের আঁচড়। সহসা মিলাল তারা এল এক বেদে, “পাখী উড়ে গেছে” বলে মরে কেঁদে কেঁদে ; সম্মুখে রাজারে দেখি তুলি নিল ঘাড়ে, ঝুলায়ে বসায়ে দিল উচ্চ এক দাড়ে। নীচেতে দাড়ায়ে এক বুড়ি খুড় খুড়ি, হাসিয়া পায়ের তলে দেয় স্থড়সুড়ি । রাজা বলে, “কি আপদ!” কেহ নাহি ছাড়ে, পা দুটা তুলিতে চাহে, তুলিতে না পারে। পাখীর মতন রাজা করে ছট্ফট্,— বেদে কানে কানে বলে—“হিং টিং ছট্ ৷” স্বপ্নমঙ্গলের কথা অমৃতসমান, গোঁড়ানন্দ কবি ভণে, শুনে পুণ্যবান।

		 এই পাতা শেষ সম্পাদিত হয়েছে ০৮:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

